
SAGALEE WAAQAYYOO

GUYYOOTA DHUMAA KANATTI

 Ganama kana deebi’ee namoota biyya Ispeen kana
gidduutti argamuun ayyaanomuu dha. Jiim kana waraabaa

jira jedheen yaada. Oo, inni waraabbii irra jira. Obboleessa
Gaarsiyaa wajjin yeroon as ture gareen xiqqoon faarfattoota
Ispeen waraabbii isaan hojjetan amayyuu qabadheen jira.
Faarfannaa xiqqoo isaan naaf faarfataa turan sana dagadheera.
Garuu, oo, akkamitti akkan jaaladhu! Ijoolleen sun amma hundi
isaanii guddatanii gaa’ela qabataniiru. Ammas duraanis isaan
wajjin wal gaafanna. Ganama kana as dhufee Yoseef xinnoo
arguu kootiin; dhuguma wanta adda ta’e na keessatti uumee
jira, isin arguu kootti dhugumaan gammadeera.
2 Akkasumas, amma, jecha tokko afaan Ispeeniin dubbachuu
danda’eera. Dhaga’uu ni barbaadduu? “Halelluyyaa!” dubartiin
gurri hin dhageenye tokko akka na dhaggeeffattu…gochuuf
jechootan yaalaa ture gonkumaa hin dagadhu. Amma, kana
hunda haala dogoggora ta’een dubbachuun danda’a, argituu,
garuu wanti ani caalaatti yaadadhu “oyee” ture. Sirriidhaa?
Na Dhaga’aa. Dhaga’aa, “oyee.” Sana booda gonkumaa kanan
hin daganne, “Gilooriyaa Diyoos!” Qofa ajaa’iba! Oo, magaalaa
guddoo Meksiikoo siitiitti gadi bu’ee, achitti isaan waliin
haasa’uuf, carraa argadheen jira. Akkamittan gammade! Ani
immoo duraan…
3 Ergan asii deemee Fiinlaandin ture. Yeroo hundumaa
dubartii ishee xiqqoo Fiinlaandi kanan wajjin haasa’ee tokko
na yaadachiisa. “Betaanii” jedhanii iddoo waaman tokkotti ol
na geessan. Sabni kamiyyuu yaada mataa isaa ni qabaata. (Mee,
sirriitti dhaga’amaa jiraa, baay’ee isatti dhiyaadheeraa? Sirritti
dhaga’aa jirtuu? Amma sirrii dha.) Dubartiin xiqqoo kun, nama
xiqqoo jaallatamtuu dha. Garuu isheen akkuma kooti, baay’ee
haasa’uu jaalatti. Inni hiiku immoo…isheen saffisaan waan
dubbattuuf, kanaaf—kanaaf inni hiiku waan isheen jechuu
barbaadde saffisaan hiikuu hin dandeenye. Isheenis dhaabbattee
fuulli ishee diimatee, “Jarreen Baabiloon jiraniif waanan jedhun
qaba,” jette.
4 Garuu, beektuu, An kana hubadheera simbirroonni—
hundinuu Afaan Ingiliffaan faarsu, saroonni Afaan Ingiliffaan
akka dutan hubadheera, daa’imman Afaan Ingiliffaan boo’u.
Garuu nuti maal taane jedheen yaada. Garuu tokko tokkoon
keenya afaan—keenya afaan Barkumee akka ta’u yaanna, eeyyee
sirrii dha. Nuti warri Hafuura Qulqulluu fudhanne garuu, kun



2 SAGALEE DUBBATAME

nuuf dhugaadha, ’sababni isaa afaan Waaqarraa qabna.
5 Ganama kana, Obboleessi keenya Roowi, dippiloomaatin
Waashingitan nu wajjin jira. Pirezidaantota shan yookan ja’a,
Pirezidaantota torba jalatti inni tajaajilaa tureera jedheen
amana. Namni akkanaa dugda koo duuba taa’ee, waltajjii
kana irratti, dhaabadhee yeroon dubbadhu, maaltu akka natti
dhaga’amu beektu, Garuu dhugaa ba’umsi isaa yeroo hundumaa
anaaf adda dha, keessumaa immoo yeroo inni…Luuteraan ture
jedheen amana, yoon dogoggoruu baadhe, Kaatoliki yookaan
Luuteraan natti fakkaate, Luuteraan. Innis…waa’ee walga’ii
Pheenxeqoosxee irratti dunkaana jala gangalatee, ka’uu…isaa
dubbata. Dhuma irratti, dafee gara iddoo aarsaa sanaa dhaqe,
yeroo inni kana godhu, Gooftaan isa irratti dhufee baay’ee isa
ni eebbise…Afaanota adda addaa torba dubbachuu ni danda’a
jedheen yaada. Innis tokko nan yaale jedhe, “hin taane,” achiis
kan biraa nan yaale, “hin taane” jedhe. Isin hundi akkuma afaan
Ispeen dubbattan innis dubbachuu ni danda’a jedheen yaada.
Kanaaf inni—hunda isaa yaaleera, isaan garuu hin hojjenne.
Egaa, ilaalaa, maal akka ta’e ni beektu, Waaqayyo gaarii dha,
Innis gadi bu’ee afaan inni yaalee hin beekne kenneef, innis,
“ni raawwatame” jedhe. Kun sirriidha. Gama biraatiin akkaataa
sanaan ni ta’a jedheen yaada.
6 Waa’ee waldaa xiqqoo sanaa yaadannoowwan hedduu garaa
koo keessa ol kaawwadheera, an isa nan amana…oo, eessa akka
ture nan dagadhe. Amma yaadadheera. Gara Daandii Tontootti
dhihoo jiru naannoo sana. Bakka waldaan Ergamootaa Ispeen
duraan turte, “Daandii Tontoo,” jecha jedhu nan yaadadha.
7 Paasterichaan, “Bakki kun dadammaqina hafuuraa gochuuf
ni mijata” jechaan ture, kutaawwan baay’ee, waldaa haaraa,
namoota gaarii dha. Kanaaf gaaf tokko dadammaqina hafuuraaf
iddoo yaadamu jedheen tilmaama. Achi gallee dadammaqina
hafuuraa akka goonuuf, kadhadhaa. Amma, waldaa biraatti kan
goone akka irra deebinu abdiin qaba. Nan yaadadha mooraa
keessa, dallaatti hirkadhee dhaabadhee, daandii irra olii fi gadi
yeroon ilaalu, yeroo halkan achi ba’uuf yaalaa jiru, miira nama
gammachiisu kan ani gonkumaa hin daganne ta’uu isaa sirriitti
nan beeka. Akkasumas—waraabbii faarfannaa shamarreewwan
xixiqqoo, kan haadhotaa fi obbolootaa waraabame of biraa nan
qaba. “Onilii Biiliiv” kan jedhu faarfachuuf yaalaa turan, garuu
isaan sirriitti hin faarfanne, beektu. “Onilii Biiliiv” isa jedhu,
isaan immoo “ye’ooniyaa biiliiv” jechaa turan, ilaalaa.
8 Mucaan koo, Saaraa fi Ribqaan, akkas nan jedhu,
“Abbaa, faarsaa, waraabbii xiqqoo daa’imman sanaa, nuuf
taphachiisi…” yeroo isaan jedhan nan yaadadha. “Ispaanish,”
jecha jedhu dubbachuu, waan hin dandeenyeef, “Shamarran
Ispinaach, shamarran xixiqqoon ispinaach ‘Onilii Biiliiv’
faarfatan” jedhu.

9 Tole, walgahii sana hordofuu isaanii nan yaadadha.
Dadammaqinni hafuuraa sun isaaniif ture, isaanis hamma
Qarqara galaana Dhihaatti walga’icha hirmaataniiru.
Kanaaf…yeroo Kaalifoorniyaa kaanee deemnu waan tokkotu
garaa koo keessatti hafe, Obboleessi Muur fi ani, akkasumas
Obboleessi Biroowun, magaala kaappitoolitti ol baane.
Halkan sana yeroon gamoo sana irraa gad bu’u, ijoolleen
sun achi dhaabatanii “Inni isiniif yaada” kan jedhu faarfataa
turan. Isinis dhageessaniittu. “Karaa ifa aduu yookan karaa
gaaddidduu, Inni isiniif yaada.” Yeroo baay’ee biyya ormaa
keessatti, dirree waldhabdee waraana addunyaa irratti, Ergaa
Kiristoos fiduuf yeroon yaalutti, Shamarranii fi ijoolleen dhiiraa
sun faarsaa isaan naaf faarfatan sana nan yaadadha, “Inni siif
yaada. Karaa ifa aduu yookan gaaddidduu, Inni ammallee siif
yaada.” Kanaafuu sun kaka’umsa guddaa, gargaarsas naaf
ta’eera.
10 Paasterii keessan isa gaarii wajjin wal arguu koo, fi waldaan
jiraattee arguutti gammadeera. Baka qindaa’ee, kutaawwan
dhaabbii konkolaataa kan qabu, gamoo bareeda guddaa
ta’e argattaniittu. Harka Hafuura Qulqulluu keessa kan jiru
bakka bareedaa, dadammaqinni hafuuraa akka nuu dhufu Isa
kadhachaa akka nuuf beekuu fi nu dhaga’u yoo taasifne. Inni,
akka nuu kennu Isa nan amana.
11 Amma, galgala kana waldaa tokkummaa Obboleessa
Aawutloowu, waldaa Maqaa Yesuusitti, ni argamna. Obboleessi
Aawutloowu, kanan itti amanu…waldaa, Ergamootaa ti.
Maqaa waldaa, Maqaa Yesus, jedhee waame jedheen yaada.
Amantiidhaan ergamoota natti fakkaata. Kanaaf halkan kana
achitti argamuuf jirra. Amma immoo waldaa Ispeen, “amma
achi koottaa,” hin jennuu, sababni isaa bakka hojii keessaniitti
argamuu waan qabdaniif. Sana booda jalqaba Kamisaa irraa
eegalee dhimma Namoota Kiristiyaanotaa, walga’iin guddaa ni
taasifama, tajaajilli waldaalee biraa erga xumuramee booda,
Kamisa irra ta’a. Akkasuma walgahii kana irratti, lallabdoota
ciccimootu argama, kan akka Oraal Roobertis, fi dhiyootti kan
fayye obboleessa Meetoodist, isaanis inni baay’ee humnaan
dubbata jedhu. Walgahii kanatti akka gammaddan nan amana.
Isin ijoolleen ol-adeemoon immoo, akkuma obboleessi tokko
beeksise, ijoollee ol-adeemoodhaaf illee sagantaan jira. Ijoollee
koo qabadheen dhaqa akka isaan irratti hirmaataniif. Kanaaf
isinis koottaa, isin simachuu keenyatti ni gammanna. Gooftaan
hunda keessan haa eebbisu.
12 Amma immoo Macaafa Qulqulluu banee Sagalee Isaa
isa eebbifamaa dubbisuun barbaada. Ganama kanaaf kanan
filadhe, yeroo xiqqoo qofaaf, yeroo dheeraa isin tursuu hin
barbaadu, luqisii muraasa, isaan keessaa tokko Saamu’eel isa
Duraa irraa, inni kaan immoo Isaayaas irratti argama. Dursee
Isaayaas irraa dubbisuun barbaada. Ani…

13 Naannoo hundatti, sirritti dhaga’amaa jiraa? Maayikii kana
gidduutti, baay’ee waan natti miira qaban jiru fakkaata, maaliif
akka ta’e hin beeku.Warri gara sana jirtan ni dhaga’amaa, harka
keessan ol kaasaa. Gaarii dha, gaarii dha.
14 Amma, ani xiqqoo ishee sagaleen na korriseera, sirriidha,
sun baay’ee dubbachuu irraa dhufa. Tilmaama koottii,
waggootttan kudha ja’an darban, obboloota Ispeen kana
wajjin ergan as turee booda, gara waggaa kudha ja’aa yookaan
kudha torbaa dura, tole, ergasii hamma ammaatti lallabaan
jira. Yeroo sanas dadhabeera, jechaan ture, hamma ammaatti
dadhabaan jira, garuu ammallee ayyaana Waaqayyootiin itti
fufaan jira.
15 Amma gara Isaayaas 40, Isaayaas boqonnaa 40ffaatti;
akkasumas Saamu’eel isa Duraa boqonnaa 1ffaa yookan
boqonnaa 3ffaatti haa deebinu. Akkasumas Sagalicha bakka
dubbisnu qabannee osoo jirruu, yeroo muraasaaf mataa keenya
gadi qabannee akka kadhannun barbaada.
16 Abbaa keenya Waaqarraa, har’a mana qulqulluummaa
miidhagaa kana keessa dhaabbachuuf carraa arganneef si
galateeffanna sun kan Waaqayyoof akkasuma hojii Isaaf
kenname dha. Akkasumas tajaajiltoonni kee bakka aarsaa kana
duuba ykn bakka aarsaa kanarra yeroo baay’ee dhaabachuu
isaanni akkuma beeknu, dabalees jireenya tajaajila Keef of
kenne wajjin.
17 Akkasuma, ganamni kun, yaadannoowwan darban nutti
fidee, yaadannoowwan dadammaqina hafuuraa sana eegalee
ture, Akka Utubaa Ibiddaatti, akka Ifa guddaatti kan bu’e
Hafuura Qulqulluu wajjin, akkasumas Ergichi biyya lafa akka
waliin ga’u Inni dubbatee ture. Har’a sun seenaa ta’eera.
Ergicha Oraal Roobartis fi Toommii Oosboorni, erga Isa arganii
booda, Ibiddichi karaa namoota gurguddootiin qabatee jira,
Toomii Hiiksi fi kanneen biroo hedduus. Tattaaffii waliin taanee
goonen, Ergaan kun, Ergaa pheenxeqoosxee saba Samii jala jiru
hundumaa keessatti yeroo ibiddi dadammaqina hafuuraa itti
qabatu argina. Yaa Waaqayyo Jabaa, kanaaf galata fi ulfina Siif
kennina.
18 Har’a immoo garaa keenya akka nuuf haaressitu Si
kadhanna, Butamuu guddaa yeroo dhiyootti taasifamu
sanaaf qophaa’uuf, nuti ni amanna. Garaan keenya sanaaf
yookaan kan biraatiif nu’iif kan keessuuf haala kamiifuu
kan sisirrate yoo ta’uu baate, hanqinoota keenyaaf dhiifama
akka nuuf gootu, har’a Sagalee Kee keessaan akka nutti
dubbattu Si kadhanna. Tiksee waldaa kanaa, diyaaqonoota
ishee, abbootii imaanaa, amantootaa fi miseensota ishee hunda
eebbisi. Gurmuu faarfannaa kanaa, fi isa piyaanoo taphatu,
muuziqeessitoota hunda eebbisi. Hunda isaanii, warra balbala
kana seenan eebbisi. Yeroo hunda jijjiiramanii ba’uun haa

ta’uuf, yeroo ol seenan kan duraa caalaatti Sitti kan dhi’aatan
haa ta’an. Nuuf taasisi, Abbaa. Kadhannaan keenya Maqaa
Yesuusiin waan ta’eef, ganama kana, kun haa ta’u. Ameen.
19 Amma gara Macaafa Isaayaas boqonnaa 40ffaatti deebinee,
dubbifanna.

Jajjabeessaa, saba koo jajjabeessaa, jedha…
Waaqayyo.
Yerusaalemitti dubbii gammachiisaa dubbadhaa,

isheetti iyyaa, waraanni ishee akka xumurame, cubbuu
isheef dhiifama akka argatte: harka GOOFTAA keessaa
dachaa lama waan argatteef…cubbuu isheef.
Sagaleen nama lafa onaa keessaa iyyuu, GOOFTAAF

karaa qopheessaa, lafa onaa keessattis karaa guddaa
Waaqayyo keenyaaf qajeelchaa.
Dachaan hundinuu ol haa kaafamu, tulluun akkasuma

gaarris hundinuu gad haa bu’u: inni bu’aa ba’iin diriiraa
haa ta’u, inni wal caccaalaanis wal haa qixxaatu:
Yommus ulfinni GOOFTAA ni mul’ata, namni hundinuu

kana arguuf jira: GOOFTAAN afaan isaatiin kana
dubbateera.
Amma Macaafa Saamu’eel keessaa, Saamu’eel isa Duraa,

boqonnaa 3ffaa, lakkoofsa 1ffaa, 2ffaa fi 19ffaa dubbisuun
barbaada:

Yeroo sanatti Saamu’eel mucichi geggeessaa Eelii
jalatti GOOFTAAF in hojjeta ture. Baras dubbiin GOOFTAA
hin jiru ture; mul’anni ifaan hin jiru ture.
Bara sanattis akkas ta’e, yeroo Eeliin bakka isaa

ciisetti, iji isaa hamma arguu hin dandeenyetti,
dukkanaa’uu jalqabe;
…Saamu’el immoomana qulqullaa’aaGOOFTAA iddoo

sanduuqni kakuu Waaqayyo jiru keessa in ciisa ture,
ibsaan Waaqayyoo amma illee hin dhaamne.
GOOFTAAN yommus isa in waame…innis, ani Kunooti

jedhee deebiseef.
Lakkoofsa 19ffaa irratti:
Saamu’eel guddachaa in adeeme, GOOFTAAN isa wajjin

waan tureef, waan Inni dubbatu hundinuu akka lafa hin
buune godhe.

20 Oo, mata dureen kun ji’a guutuu kan irratti dubbachuu
dandeenyuu dha, caaffata ulfina qabeessa kana irraa yaadota
baay’ee fudhachuu dandeenya. Garuu ganama kana, yeroo sirrii
ta’etti ba’uuf gara daqiiqaa digdamaa qofa qabna…Akkan
tilmaamutti manni barumsaa Dilbataa dhumeera yookaan tarii
kanatti aanee dhufa ta’a, ani hin beeku. Garuu, maalumaa haa

ta’uu, Sagalee Waaqayyoo Guyyoota Dhumaa Kanatti, mata
duree jedhun fayyadamuu barbaada.
21 Yeroon kun yeroo baay’ee ajaa’ibaa ta’a. Caaffata qullaa’aa
iddoo dubbannu sana irraa kan nuti hubannu, akkas kan jedhu,
“Bara Saamu’eel mul’anni banamaa hin turre” jedha. Kanaaf,
“Bakka mul’anni hin jirretti,” Macaafni Qulqulluun, “sabni ni
bada” jedha. Mul’ata qabaachuu qabna. Mul’atni immoo gara
raajotaa dhufa, innis Sagalee Gooftaa isaanitti dubbatamee dha.
22 Akkasumas Eeliin raajii akka hin turre, Eeliin luba akka
ture hubanna. Innis dulloomee, iji isaa dimimmiseera, naannoo
isaas arguu hin dandeenye, nama qaamni ulfaatu ture. Hojiin
Gooftaas akka hin hojjetamne gochuu jalqabee ture.
23 Sunis fakkeenya waan har’a ta’aa jiruuti. Akka ani yaadutti
waldaan, dhaabbannii fi waldoonni amantii, yeroo dheeraaf
dirree irra waan turaniif, haala jiru laaffisuu jalqabaniiru.
Hojiin Gooftaa, Dubbiin Dhugaa kun, osoo hin hojjetamin
hafaa jira, sababiin isaas waldaan, mataa isheetin, ijji ishee
dimimmisuu-waan jalqabeefi. Har’a, Sagaleen Waaqayyoo nu
gidduutti akka dubbatuu, fi akka nu deebisu, nu barbaachisa.
24 Akkasumas, argitanii, Eliinis ciiseera, akkasumas…iji isaa
arguu dadhabeera. Inni Luba ture. Isaanis mul’ata banamaa
Gooftaa biraa hin qabani ture. Fedhii guddaa sana!
25 Waaqayyo immoo gaaffii baraa deebbisuuf kakuu galeera.
Yeroo hundumaa akkas godha. Nuti har’a gaaffii barichaa
deebisuuf, yeroo keessa jiraannu kana mo’achuuf, Sagalee
Waaqayyoo nu barbaachisa. Erga kakuu galee booda, kakuu isaa
akka eegu amannee boqochuu qabna. Isa ejjennoo amantoonni
Uumaa isaanii irraa qaban sun, isa Innii gaaffii isaanii deebisuuf
kakuu galeefi dha.
26 Akkasumas, har’a, sababni tokko kan waldaan haala kana
keessa akka jiraattu godhe, sagaleen baay’een waan jiruufi
dha, sagalee kan biraa baay’eetu waldaa Sagalee Waaqayyoo
irraa harkisa, baay’een isaanii Sagaleen Waaqayyoo yoo gidduu
isaanitti dubbatame illee hamma baay’ee shakkanitti ga’ani.
Tarii waan Inni keessummaa isaanitti ta’uuf, isaan gonkumaa
Isa kana hin hubatan. Sagalee bara kanaan garmalee gidduu
galeeffatanii ofii isaanii fudhachiisaniiru!
27 Yoo hubanne, Macaafa Qulqulluu yoo dubbifne, Sagaleen
Waaqayyoo isaaniif keessummaa ture.
28 Har’as irra deebiin…sagaleewwan biroo waan jiraniif,
Sagaleen Waaqayyoo keessummaa itti ta’eera. Egaa Waaqayyo
yoo kakuu galeera ta’e Isa nuuf kenna, sagaleewwan biroon
SagaleeWaaqayyoo irraa yoo faallaa ta’an, SagaleenWaaqayyoo
yeroo dubbatu akka nuti Isa hin hubanneef, bitaa akka nutti ta’u
gochuuf, sagalee diina keenyaa ta’uu qaba.

29 Akkasumas Elii fi Saamu’el wajjin wanti wal fakkaatu akka
ture hubanna, Eliin garuu Waaqayyo ta’uusaa battaluma sanatti
hubate. Kunis guutummaatti Eliif sa—salphina ture. Sababni
isaa, Sagaleen Waaqayyoo, Saamu’eelitti yeroo dubbatu,
balleessaa Elii itti hima ture, inni ilmaan dhiiraa godhatee ture,
isaan qarshii fi—foon kan aarsaaf qophaa’e irraa ni fudhatu
turan. Sun sirrii hin turre. Isaan waan dogoggoraa, faallaa
Sagalee Waaqayyoo ta’e hojjechaa turan.
30 Saamu’eel immoo…wanti Saamu’eel gochuu danda’u,
dhugaa dubbachuu qofa ture. Iddoon inni itti guddachaa ture
faallaa sanaa waan tureef, inni akkas gochuu irraa xiqqoo
duubatti of qabee ture, Elii fi mana qulqullummaa keessatti.
Eliin garuu, “Dubbadhu” jedhe. Argitanii? Innis waan ta’uuf
jiru dhugaa isaa itti hime, Saamu’eel…yookan, “Akka lubaatti,
guyyaan Elii akka xumurame,” Waaqayyo waan dubbateef,
Waaqayyo karaa Saamu’eel raajichaa Ergaa Isaa dabarsaa ture.
Daa’imummaa irraa kaasee Gooftaaf kan kenname, dhaloonni
isaa illee baay’ee adda ture. Ijoollummaa isaatti, Waaqayyo itti
dubbatee, hojii fuuldura isaa jiruuf isa qopheessaa ture. Yeroon
Elii immoo xumuramaa dhufe.
31 Har’a lafa kanarra sagalee heddutu jira, inni kun immoo
Sagalee Umamaan ol ta’e waan hadoochuuf, waan baay’ee
ulfaataa ta’e dha. Sagaleen beektotaa baay’ee, sagalee namoota
gurguddoo beektota ciccimoo ta’an baay’eetu jira, kan, haala
beekumsa isaaniitiin, saboota illee raasan. Isaan namoota
halkan-tokkoo miti, garuu saboota raasanii, dhaabbilee
gurguddoo tokko gochuu danda’u, walgahiiwwan gurguddaa,
abaaboon kan guute. Namni akka burjaaja’u godha. Waantonni
kun akkamitti akka itti fufanii fi akka badhaadhan qofti, jara
burjaajessuuf ga’aa dha. Waantota kana kan godhanii fi Sagalee
kanneen—guddisan ni jiru, sababni isaa Sagalee Waaqayyoo
dhugaa, akkasuma Sagalee Gooftaa duubatti ni deebi’sa.
32 “Sagalee Waaqayyoo,” isaan akkas jedhu, “akkamitti
Sagalee Waaqayyoo ta’uu isaa beekna?” Sababni isaa,
har’aaf…Yeroo sana mallattoo mirkaneeffannaa kan qabu
raajii ture. Amma, bara kana, akkamitti Sagalee Waaqayyoo
ta’uu isaa beekna, sababni isaa inni mul’ata Sagalee raajotaa
waan ta’eefi. Kun raajii Waaqayyooti. Sagalee Waaqayyoo inni
dhugaan gara Waaqa dhugaa, isa jiraataa, isa Waaqarraa sana
qofaatti kan nu deebisuu dha, Jecha Waaqa irraa Isa ta’een,
mul’ata Sagalee Dhugaa Waaqa irraan qofaa dha. Sagalee
Waaqayyoo ta’uu Isaa kan beeknu yeroo sana. Sababni isaa,
Waaqummaa isaa-…Karaa biraatiin, addunyaan Isa hadoochu
baay’eetu jira. Garuu, yaadadhaa, Inni ni calaqqisa, Inni ni
ba’a! Inni ni raawwata.
33 Har’a, addunyaa siyaasaa keessatti sagaleen dhaga’amu jira.
Sun sagalee baay’ee guddaa dha. Namoonni, guutummaatti,
bara siyaasaa guddaa kanatti, isaan…Kun hunduu waldaa fi

waan hunda keessatti wal jalaa makamaa jira. Yeroo baay’ee,
akkuma yeroo dhiyootti ilaallee turre, dhugumatti sagaleen
siyaasaa caalatti cima kan Sagalee Waaqayyoo waldoota keessa
jiru caalaa, osoo akkas ta’uu baatee uummanni Ameerikaa
waan amma godhan kana gonkumaa hin godhan ture. Argitanii?
Gonkumaa hin godhan ture. Osoo Sagaleen Waaqayyoo waldaa
keessatti jiraataa ta’ee eegameera ta’ee, dogoggora sana
gonkumaa hin raawwatan ture. Garuu har’a lafa irratti sagaleen
siyaasaa Sagalee Waaqayyoo caalaa baay’ee cimaa dha, hamma
namoonni hangafummaa Kiristaanummaa isaanii beekamtiif,
barnootaaf akkasumas aangoo siyaasaaf gurguranitti. Kana
arguun salphina. Sabni keenya waan irraa dhufe, waan irratti
hundaa’e, namoonni duubatti garagalanii akka—akkasumas
waan nuti biyya biraaf dhiifne ni filatan. Akka—akkasumas
Pooliimaawuz Rook, fi Meyfilaawer akkasuma isaan, kan as
geenye—amma kan qabanne diinagdee guddaa kanaan geenye.
Nuti waan kana keessaa ba’uuf qabsoo ulfaataa qabsoofnee,
gara gudunfaa sanaattiii of deebifne, sababni isaas Macaafni
Qulqulluun akkas akka ta’u dubbateera.
34 Adeemsi Elii immoo: raajummaa osoo hin taane lubummaa
dha. Raajiin Sagalee dha. Lubi immoo waldaa ture.
35 Sagalichi sabichaaf hamma keessummaa ta’uttii gara
sadarkaa kanaatti gad bu’e. Isaaniif Inni hin galu. Isa wajjin
shaakallii waan hin qabneef, Sagalee Isaa isaanitti dubbatta,
isaan immoo Isa hin hubatan. Phaawulos akkas jedhe, “Fiingeen
sagalee gargar ba’e yoo kennuu baate, eenyutu lolaaf qophaa’a
ree?”
36 Namoonni kan shaakalan sagalee wa—wa—waldaa, fiingee
waldaati, “Barnoonni Sanbataa keenya warra kaan baay’ee
kan caalu dha.” Kun hiika hin qabu. “Waldaa keenya keessaa
waan warra kaan baay’ee caalu qabna. Nuti waldoota amantii
keessaa isa guddaa dha.” Ilaalaa, ummanni sagalee gosa akkasii
shaakalee jiraa. Uummata kiyyootti galchuu fi gara ofii isaanitti
harkisuuf, daanditti bahu. Konfiraansiiwwan guddaadhaan
dachaa kuma kudhaniin kan lakkaa’aman, fidanii galchu.
Fedhiin isaanii maalii dha? “Waldaa guddoo qabna. Waltajjii
guddaa qabna. Miseensota-heddu kan qabu manni barnoota
Sanbataa kan keenya. Kantiibaan magaalattii waldaa keenya
dhufa.” Kun hunduu gaarii ta’uu danda’a, garuu waldaan sun
Sagalee Waaqayyoo, yoo Fiingee Wangeelaa kan hin shaakalle
ta’e, waan gaarii ta’e maal argamsiisaa?
37 Yeroo waanti tokko ol ka’aa dabalee akka mootummaa
keenya gidduutti ummamee yoo ol ka’e, maaltu ta’aa? Waldaan
Sagalee Fiingee hin barre, akkasuma waan godhanis hin
beekan. Abdii badhaadhina guddaa, beekkumsi guddaan dhufaa
jira, isaan gara waan Macaafni Qulqulluun dursee raaje isa
hangafaatti adeemu, achi keessaa fidaa turan. Argitanii, sagalee
siyaasaa! Sagaleen dhaabbata amantii Sagalee Wangeelaa irra

akka darbumirkaneesse, osoo akkas ta’uu baatee, waan hojjetan
hojjechuu hin danda’ani turan. Sababni isaa nuuf kakuu
baay’eetu nuuf galame, badhaadhina nuuf kakate, akka argannu
shakkii tokko illee hin qabnu.
38 Garuu, amma iyyuu, sun nama amaneef homaa hiika
hin qabu. Gara Macaafa Ibrootaa haa deemnu, boqonnaa
11ffaa irratti, Qulqulluun Phaawuloos kan inni dubbate
dhaggeeffadhaa, akkamitti isaan, guyyoota sanatti, “Gogaa
hoolotaa fi re’ootaa uffatanii naanna’an, waan isaan
barbaachisu dhaban, iddoo dhaban, magaalattiitti seenuuf
illee hin dandeenye.”
39 DhalootaKiristooswaggaa dhibba sadiin booda, Niiqiyaatti,
Roomitti, Kiristoos du’ee waggaa dhibba sadii booda, Yaa’ii
guddaa Niiqiyaa keessatti, Yeroo waldaa guddichaa isa dhugaaf
dhaabbatee ture irratti, Macaafni Qulqulluun yeroo isaan
barbaachisetti. Warri Roomaa jijjiiraman waldaan Roomaa isa
jalqabaa ibsa amantaa itti makan, kana jechuun, fakkeenyaaf,
waa’ee ayyaana dhaloota Yeesuus.
40 Ayyaana Qilleetti, Kiristoos Muddee gaafa digdamii-shanii
hindhalanne—anas yoo ta’e. Maaliif, gaaronni Yihudaa cabbii
waan uffataniif, Innis…Raajiiwwan Macaafa Qulqulluu
keessaa hunduma isaanii ni faallessa. Inni akkuma hoolonni
hundi dhalatanitti, arfaasaa keessa dhalate. Maaliif mana
dhiisee dallaa keessatti dhalate? Inni Hoolaa ture. Maaliif
gara iddoo aarsaatti yookan gara iddoo aarsaa Isa bakka itti
mismaaraan waraanametti hin fiigne, gara fannootti? Inni
gara fannootti geeffame. Hoolota gara qalmaatti geessitu. Inni
Hoolaa ture. Egaa yeroo hoolonni dhalatanitti dhalate.
41 Argitanii, garuu, sana gochuuf, isaan akka adeemsa aduutti
guyyaa dhaloota waaqolee-aduu, kan, kabajan qabu, aduun—
aduun guyyoota shanan Muddee digdama irraa kaasee hamma
Muddee-digdamii shanaffaatti, aduun, baay’inaan kan hin
sochoonetu jira. Guyyaa—guyyaan garaagarummaa xiqqoo
uumaa, dheerachaa dheerachaa dheerachaa deema hamma
guyyaa dheeraa isa ji’a Adoolessaa ga’utti. Sana booda, Muddee
keessa, guyyaan ni gabaabbata. Achii booda yeroo xiqqoo
digdamii-shanaffaatti, digdamaffaa irraa kaasee hamma guyyaa
digdamii-shanaffaatti, sarkasii Roomaa fi ayyaana dhaloota
waaqa-aduu sanaatu kabajama. Egaa Juupiter, isa waaqa warra
Roomaa ture, kana itti naqanii, booda akkas jedhan, “Guyyaa
dhaloota Ilma Waaqayyoo fi waaqa-aduu fudhannee, sanas
walitti qabnee ayyaana guddaa tokko goona.” Sun faallaa dha!
Akkasumas, oo, isaan summii baay’ee achi keessatti naqan!
42 Yeroo isaan namoota Waaqayyoo dhugaa ta’an warra
Sagalee wajjin turuu barbaadan, kan akka Pooliikarp, Irenaeus,
Martiin, namoota gurguddoo, jalqabaa, qulqulloota Dhugaa
wajjin turuu barbaadan sana…Gara Yaa’ii Niiqiyaatti yeroo

fidan, namoota sana keessaa tokko tokko irra mormiin cimaan
ga’ee jira. Raajonni yaa’ii sana irratti akka hirmaatan, homaa
utuu hin uffatin gogaa hoolaa tokko qofa uffatanii hamma lafa
onaa keessaa fidanitti ga’an. Isaan garuu Sagalee Gooftaa osoo
beekanii. Garuu beekamoo ta’uudhaaf, guyyoota kudha shan
siyyaasa dhiiga namaa dhangalaaftu taate, Isa dabarsan. Sana
booda bara dukkanaa waggaa kuma dabarsine, argitanii.
43 Waaqayyo garuu Fiingeen sun deebi’ee akka dhaga’amu
kakuu galeera. Yeroo hundumaa namoonni Sagalee Gooftaa
isa dhugaa dhaggeeffadhaa, yeroo hundumaa waan hojjettan
Sagaleedhaan qoradhaa.
44 Sagalee siyaasaa. Biyya Ameerikaa fi addunyaa biroo
keessatti, sagalee guddisee dubbatu qabna, kunis sagalee
Hooliiwuudii ti. Inni addunyaa booji’eera. Namni tokko waan
tokko qabatee Hooliiwuud keessaa haa ba’u, biyyattii guutuu
keessatti isa argattu. Amma, dubartoota keenyaaf uffata isaanii
irratti, rifeensa isaanii irratti, mallattoo isaanii kaa’an hubanna.
Akkaataa uffannaa sana qopheessaniiru.
45 Kana irratti waldaan Sagalee Fiingee Waaqayyoo beekuu
qabdi! Garuu burjaajii baay’eetu jira sababiin isaas fakkeenyaaf
warri kaan yeroo akkas godhan, ni argitu. Gonkumaa fakkeenya
akkasii faana of hin buusinaa, sababni isaa waan badu dha.
Yeroo hundumaa Sagalee Waaqayyoo, waan Inni waa’ee isaa
dubbatu dhaga’aa.
46 Hooliiwuud keessatti, isaan yeroo waan akkasii ol kaasan,
ni hubanna. Itti fufuu keenyaan dura mee yeroo muraasa
waa’ee kanaa irraatti nan dubbadha. Yeroo dhiyoo waa tokko
ture—wanti ba’e tokko jira, na—namni Hooliiwuud keessa jiru
tokko…Amma namicha mormuuf miti, inni nama Kiristoos
du’eefi nama du’u dha, garuu isin hubachiisuu qofaafi. Waan
xiqqoo ijoolleen itti fayyadaman, kan “hula-hoop,” jedhamtu
kalaqan, hula-hoop, yookan waan akkasiiti. Waantota xuraa’aa
sana hordofanii sagaagalummaan, ijoollee irratti dhufan, yoo
hubattan. Sun sirrii miti.
47 Amma, Hooliwuud hidhattootaan guutee—jira. Amma,
namni seenaa beeku, isaan namoota dur turan bara isaaniitti
akka ta’e beeka, sun akka—hidhattoota qomoo addaa, saba
kabaja hin qabne ture, isaan fariisota turan, akka Al Kaappone
fi Diliinjer turan. Isaan Tapha Hooliwuud televiijinii irratti—
irratti, “Gaanismook” jedhan argatan. Akka namni isa taphatu,
guyyaa darbe, Moniitarii irratti nan dhaga’e, Arnees yookan
waan akkasiiti, yookan Arnees, yookan maqaa isaa dagadheera,
inni fudhachuu qaba jedhamee yaadame…Inni Kaansas
keessatti ajajaa poolisii kan ture bakka bu’aa Maat Diillon
ture. Maat Diillon jechuun akka boortee bifti isaa keelloo
ture. Magaalaa Dooji keessaa ba’ee bosona keessa dhokatee
eegee, namoota qulqulluu yakka hin qabne, dugda duuban

namoota digdamii-saddeet rasaasan rukuteera. Namni yeroo
itti dhufu, nama tokko itti waamee namni hamaan akka dhufaa
jiru itti himaa ture, sana booda ala taa’ee, namichi yeroo
seenu, dugda isaa duubaan itti dhukaasa ture. Amma namni
kun “saamtuu” ta’uu isaa beekneerra. Maaliif, inni—inni kun
guutummaatti cubbuuf ulfina kennuu dha. Ta’u illee daa’imman
biyya keenyaa waa’ee Yesuus Kiristoos kan dubbatan irra
waa’ee Maat Diillon kan dubbatantu baay’ata. Ma—ma—
manneen daldalaa, manneen daldalaa saantima-kudhanii fi
oomishtoonni uffataa, qawweewwan fakkaattii—xixiqqoo
rarraafataniiru, eessumattuu bitachuu kan dandeessan—
maallayyoo xixiqqoo wajjin, Kana uffachuun rakkoo hin qabu,
garuu, Ani—Ani isinitti himeera, argitanii. Sana booda isaan—
isaan, addunyaan daldalaa, waan sana fayyadamanii doolaara
miliyoonaan lakkaa’amu bu’aa irraa argatu.
48 “Guyyaa Qulqulluu. Paatriik” jennee waamnu “ayyaanota
amantii” kan jennee waamnu jiru. Addunyaan daldalaas kana
fudhatee, doolaara miliyoonaan lakkaa’amu bu’aa irraa argata.
“GuyyaaHaadholii,” jedhee daraaraa baay’ee.Maaliif, haadhaaf
guyyaan hundi guyyaa kabajamaa ta’uu qaba. Bakka tokkotti
dadhabdee, dulloomtee jirti, deemii ishee ilaali. Sun daraaraa
ati isheef ergitu, ykn waan biraa ati ergituuf hunda caalaa
gatii qaba. Argituu, garuu ni funaanu. Kun sagalee dha, akka—
akkasumas nuti illee itti ni makna. Kun dhugumaan sirrii miti.
Garuu maal gochuuf deemtu? Argitanii, nuti mee—nuti…
49 Ani—aniwaanan itti amanu tokko isinitti himuuf, gara tuqaa
tokkootti isin fiduuf yaalii gochaan jira. Sagalee Waaqayyoo,
sagalichi dharraa dha.
50 Amma, fageenya isaa bal’isanii jiru. Kana hubattanii
jirtuu? Dargaggoonni keenya “Riikii” fi “Elvis” ta’aa jiru.”
Mucaa maqaa kana qabu yoo qabaattan, dafaa jijjiiraa,
lakkoofsa “tokko” yookann “lama,” yookan waan biraa jedhaa
waamaa. Isa suukaneessaa kana…gonkumaa, “Maqaan kun
garaagarummaa maalii uuma?” Ni jetttu, maaliif, sun sirriitti,
hiika qaba. Maqaan kee amala jireenya keetii ibsa. “Obboleessa
Biraanhaam, ati amma waa’ee lakkoofsaa irra jirta.” Lakki,
akkas miti! AKKAS JEDHA GOOFTAAN kan jedhu irran jira!
Maqaan isaa Yaaqoob yeroo ture, Yaaqoob maqaa isaaf jiraate,
akka—akka gowwoomsaatti, akka butaatti, Yaaqoob. Waaqayyo
yeroo isa jijjiire, maqaa isaas jijjiire. Waaqayyo Saa’oliin gara
Phaawuloositti, Simooniin gara Pheexiroositti jijjiire. Kun waan
tokko akka of keessaa qabu, beekamaa dha. Akkasumas Riikii
fi Eelvis, fi maqaawwan akkasii, maqaa ammayyaa Ameerikaa
kan daa’ima garawanta sanatti dafee darbatuu dha.Maal jechuu
akkan barbaade hubattanii?
51 Amma, nan abdadha…akkan yaada kanaan fagaadhee
hin adeemne, (maal jechuu akkan barbaade hubattanii?) waan
isin hin hubannee dha. Garuu wanti kun hundi nama hudaaf

hin galu. Isaaniif galuu hin danda’u, sababiin isaas adeemssa
shaakalan tokko qabu. Kan isaan dhaggeeffatan, sagaleewwan
sana hunda.
52 Abdii kan namaaf kennu, garuu kan fagoo nama hin
deemsifne, sagaleewwan warra waa kalaqaniitu jira. Ummanni
biyya Ameerikaa dhibbeentaa guddaan Koomunizimii keessatti
qabamanii jiru. Amma, aniKoomunizimii, godinaKoomunizimii
keessa, yookan, Jarman keessa, gama bahaa Barliin keessan ture.
Bakkeewwan alaa isaanii agarsiisuuf manneen gurguddoo ta’an
qabu. Keessa seentanii miilan yoo adeemtan manneen ijaarsi
isaanii hin xumuramin argitu. Sun diinagdee sobaati, waan ta’e
tokko dhiibuuf yaalii gochaa jiru.
53 Akkasumas, Raashiyaa keessatti, bakka dhaloota
Koomuniizimiitti…Kan, waggoota hedduu dura, dargaggeessa
lallabaa yeroon ture, waggaa soddomii-sadii dura, yeroo
Naaziizim, Faashizimii, fi Koomuniizimiin guddachaa turan,
akkasan jedhe, “Ani Maqaa Gooftaatiin nan dubbadhe!
Hundi isaanii Koomunizimiin fudhatamu.” Garuu, osoo itti
gargaaramnee, Waaqayyo karaa bahiisaa akka nuuf hambise,
hubattu. Raashiyaa keessa Koomuniizimiin dhibbeentaa tokko
qofatu jira, dhibbeentaan tokkoo, sun garuu dhibbeentaa
bittootaa ti. Koomuniizimiin dhibbeentaa tokko…Raashiyaan
dhibbeentaa tokkotu Koomunizimii dha, haa ta’u malee, kan
ishee bittu garee sana.
54 Bifuma wal fakkaatuun, Hooliiwuud bakka tokko jirti,
garuu isaan warra bitanidha.
55 Uummanni Ameerikaa tokko sadaffaan yookan lama
sadaffaan gara waldaa kan deeman yoo ta’u, miseensota waldaa
ti, garuu waldoota amantii sana keessatti kan bitan isaani.
56 Komunizimii waanti barbaachisu Sagaleen Waaqayyoo
isaan gidduudhaa ol ka’e, yeellotu isaanitti aguugama.
57 Biyya Fiinlaanditti, gaafa mucaan xiqqaan sun du’aa
kaafame, bakka mucaan daa’imni du’aa ka’e irraa, fageenya
iskuweer meetira sadii fagaadhee, na fidanii; Loltoonni
Komunistii, kan Raashiyaa, achi dhaabbatanii turan, imimmaan
isaanii morma isaanii irra dhangala’aa ture. Isaan nagaa
gaafannaa raashiyaan dhaabatanii, “Waaqa du’aa kaasuu
danda’u kana ni fudhanna” jedhan. Kun dadhabina waldaa
Kaatolikii fi waldaa Luuteraanii, akkasumas kan waldoota
amantii sana hundaati, Uummataaf osoo waan tokko iyyuu
hin kennin, maallaqa hundumaa fudhatanii, dhaabbileewwan
ijaaru. Akkuma ummata kaaniitti jiraatu. Waanti kun…
58 Raashiyaa kan barbaachisu raajii Sagalee Gooftaa qabatee
gara haala isheetti kan ba’uudha, isa kana kan afaan cufuu—
danda’u. Sana booda dhibbeentaan sagaltamni sun ni mo’ata.
59 Ameerikaa waanti barbaachisu Sagalee raajii Waaqayyoo,
kan dhaabbatee Hooliwuud balaaleffachuu danda’u, isaan kana

Maqaa Yesuus Kiristoosiin kan balaaleffatu dha, sana boodas
Waldaan Hafuura Qulqulluu ni mo’atti. Garmalee kan morman,
argituu, baay’ee burjaaja’uu.

60 Sagaleen waldaa, tokko tokkoo, miseensota dabalataa
kan barbaadu dha. Baaptistiin kana hunda barbaaddi,
Meetodistiinis, Piriisbiteeriyaanis kana hunda barbaaddi.
Hundi keenya iyyuu isa kana qabna. Kaatolikiin immoo kana
hunda fudhachuuf deemti fakkaata, ni taasisus. Sagaleen
Waaqayyoo Macaafa Qulqulluu keessaa ba’e sirriin isa kana.
Isaan ni bulchu.

61 Garuu Waaqayyo Gooftaan inni Jabaan dhumarratti ni
bulcha. Garuu macaafni Qulqulluun akka jedhutti, gaaf tokko
Qulqulloonni, ni mo’atu. Isaan ni mo’atu.

62 Sagaleewwan baay’ee suukaneessaa ta’an! Sana booda
sagaleen raajii sobaa jira. Sagalee hamaan sun, nama raajii ofiin
jedhuu dha. Raajiin, lallabaa akka ta’e, beekamaa dha. Jechi
ammayyaa “raajii” jedhu guutummaatti “nama muldhataan
sirriitti lallabu” jechuu dha. Sagalee Waaqayyoo haalaa, dhugaa
Waaqayyoo haalaa, mundhii isaa qabatee ani raajii dha namni
ofiin jedhu jira. Sagaleewwan baay’eetu jiru!

63 Daqiiqaawwanmuraasa dura, obboleessa alaa sana akkan as
dhufu kan na qajeelche, garuu akka ani…tilmaamutti maaliif
akka ani karaa irra ol ba’ee fi garagalee deebi’ee dhufe waan
isa ajaayibe natti fakkaata. Yoo as jirta ta’e, obboleessaa,
ani waan tokkon dhaggeeffachaa ture, innis hiriyaa kee—
keenya gurraacha, negiroo dha. Asitti mana sagadaa argatanii,
“Eeliyaas Mohaammad,” yookan waan ta’e, “dargaggeessa
Eeliyaas Mohaammad” jedhanii waaman. Sagalee wayii wajjin
guddatanii, sagalichi akka waan isaan ta’eetti dubbatu kun
immoo sanyii warra gurraachaa—haala jeequmsaa kana keessaa
baasuufi. Waan sana, argitanii, Musliimni isaanii—isaanii—
kunoo as jira, Masjiidi isaanii. Maaliif, dudduuba isaanii sana,
hin argitani, inni dogoggora dha!

64 Namoonni gurraachi, akkuma warra adii, warra bunnii,
fi warra keelloo, gara Mo-…gara Mohaammadummaatti
hin deebi’inaa, garuu gara Kiristoositti deebi’aa, gara
seera bu’uura Macaafni Qulqulluun barsiisuutti deebi’aa.
Mohaammadummaan Sagalee Waaqayyoo kan mormu dha.
Biyya Afrikaa Kibbaa, Darban osoo jirruu, yeroo tokkotti
namoota Mahaammadummaa hordofan kuma kudhan gara
Kiristoositti deebisuuf carraan argadhe. Inni xin sammuu yoo
ta’e malee ija hin qabu. Xiin sammuun hanga Sagaleedhan hin
morminetti sirriidha. Garuu xiin sammuun yeroo Sagalicha
ganu, xiin sammuun dogoggora ta’a. Sagalee hin amanamne
kenna. SagaleeWaaqayyootiin alatti wanti hunduu darbuuf jira,
jedhee Yesus akka dubbate, “Waaqnii fi lafti ni darba, Sagaleen

koo garuu gonkumaa hin darbu.” Kanaaf, Sagaleedhaan
jabaachuu qabna argitanii, Sagalee wajjin.
65 Waantonni baay’ee nama burjaajessan! Namoonni
ka’anii, osoo waa’ee Sagalee beekkumsa hin qabaatin, waan
baay’ee dubbatu, tarii waan baay’een sababa ta’uu danda’a.
Koominizimiin mee waan baay’ee sababa qabeessa dha,
“Namni hunduu wal qixa. Kana booda kaappitaalistoonni
hin jiran, hundi isaanii Kooministii dha” kan jedhuu dha.
Koominiizimiin sochii haaromsa sobaati, jettanii dhaabbattanii
yaaddanii beektuu? Kana hundumaa saganteessuuf bu’uura
maalii qaba? Akkas jedhe…Yesuus, “Yoo danda’ame warra
Filataman hamma gowwoomsanitti, hafuuronni lamaan baay’ee
walitti dhiyaatu,” Hojiin diyaabiloos hundi, waan Waaqayyo
uume jallisuu dha. Cubbuun—qajeelummaa jallate dha. Sobni
Dhugaa jal’ifame dha. Ejji—jechuun, gocha isa Waaqayyo
nuu kaa’e, kan jallise dha. Amanuu dhabuun hundi amantii
jal’atee dha. Jal’ina waan tokkoo fudhachuuf Dhugaa ganuu—
qabdu. Argitanii, sagaleewwan kana qajeelchaa, Sagaleedhaan
qoradhaa Dhugaa ta’uu isaa ilaalaa.
66 Oo, sagaleewwan har’aa kana, itti fufnee dubbachuu
dandeenya turre, garuu yeroon keenya deemeera. Garuu,
namoonni hamma waan gochuu qaban beekaniitti Sagalee
baay’eetu jira. Dhuma irratti Meetodistichi lallabaa Baaptisitii
dhaga’a, achiis ni deemu, yeroo muraasa achi tureeti gara
Luuteraanii deemu. Achii Pheenxeqoosxee, gosa gosaan
gareewwan qabu, inni tokko gara isa biraatti fiiga, inni biraas
gara isa kaanitti, asii fi achi. Tasgabaa’uu dhiisuu keessan
agarsiisa. Sagalee Isaa Dhaga’aa! Kunoo Ilaalaa, Sagaleen,
waraqaa irratti barreeffameera, Sagaleen yoo Dhugaa ta’e Inni
ni mirkanaa’a.
67 Waanti hundumtuu waan jeeqame fakkaata. Addunyaan
waldootaa waan godhan hin beekan, addunyaan siyaasaas
jeeqamsa keessa jira. Namoonni as irraa ka’anii, waan hin taane
kaasu, inni kaan jaakkeettii, inni kaan kootii. Yeroon Roomaa
ture, harka Yesuus keessaa kan guuraman fi kan beekaman
mismaarota adda addaa kudha sagal qabu; garuu sadii qofaa
dha, isaan immoo mismaarota garaa garaa kudha sagal arganne
jedhu. Amma, mismaaricha kan qabu eenyuma iyyuu yoo ta’e
garaa garummaa maalii qaba? Kiristoos akka waaqeffannuuf
mismaarri nuuf hin kennine, Inni Hafuura Qulqulluu nuuf
kenne, karaa Sagalee Isaa! “Mallattoowwan kun warra itti
amanan ni hordofa, moo isaan mismaara jalqabaa fudhatu”?
“Isaan ni fudhatu…Mallattoowwan kun warra amanan ni
hordofa, isaan miseensa waldaa ani jalqabee sana ni ta’uu”?
Inni tokkollee hin jalqabne. Akkamitti akka Sagalee faallessu
ilaalaa?
68 Garuu, “Mallattoowwan kun warra amanan ni hordofu:
Maqaa Kootiin seexanoota ni baasu.” Sagaleen isuma kana.

“Isaan afaan haaraa ni dubbatu; bofa harkaan qabu, isaan hin
miidhu. Wanta nama ajjeesu yoo dhugan isaan hin miidhu. Yoo
harka isaanii dhukkubsataa irra kaa’an, ni fayyu.” Waantota
kanaa fi kutaa Macaafa Qulqulluu biraa hunda walitti hidhaa
hubadhaa.
69 Amma, sun qofti hin mirkaneessu, tasuma. Nuti warri
Pheenxeqoosxee bakki itti karaa irraa dogoggorre kana irratti.
Yesuus akkas hin jennee, “Guyyaa sanatti namoonni baay’een
gara koo dhufanii, ‘Gooftaa, ani Maqaa keetiin waan guddaa hin
hojjennee?Maqaa keetiin raajii hin dubbannee?Kana hundumaa
Maqaa keetiin hin goonee?’” Yesuus immoo, “Isin warra jal’oota
nanaa, ana irraa fagaadhaa, ani gonkumaa isin hin beekne”
ittiin jedha. Obboleettiiwwan koo fi obboleessota koo maaliif
akkan dhaloota kana akkasitti balaaleffachaa fi qajeelchaa
jiru hubattanii? Afaan namootaa fi Ergamootaan dubbachuu
dandeessu, naannoo waldaatti Hafuuraan utaaluu dandeessu,
kun Isa wajjin walitti dhufeenya hin qabu.
70 Mahaammadoota akkasitti naanna’anii shubbisan argeera.
Mooraa doktora falfaltootaatti…doktora isaanii irraa
dhaga’eera, warri falfalan ka’anii afaan adda addaatiin yeroo
dubbatanii fi afaanicha hiikan argeera, waan ta’uuf jiru sirriitti
ni dubbatu, akkuma isaan jedhan inni ni ta’a. Qubeessaan illee
ka’ee dhaabatee yeroo afaan hin beekamneen barreessu argeera,
dubbisuu kan danda’u nama tokko qofa, innis seexana. Iddoo
Bara baraa ga’uuf miira akkasumaanii bu’uura godhachuu hin
qabdani. Seexanni miira sana kam iyyuu fakkeessuu ni danda’a.
Lakkii…Kiristoosiin beekuudha, jireenya kee keessatti wanti
tokko ni jijjiirama. Jireenya keessan ilaalaa yaada Sagalichatiin
madaalaa, sana booda eessa akka jirtan ilaalaa. Sirriitti,
lakkaawwadha.
71 Fakkeessummaa kana hundumaanuu, sagaleewwan sobaa,
raajota sobaa, wantoonni biroo kan si achi ka’uuf jiran
hundi, Yesus amma iyyuu akkas jedhe, kun hundi osoo
ta’ee jiruu, “namni Sagalee Koo dhaga’ee Na duukaa yoo
bu’ee” jedhe. Inni Sagalee dha. Sagaleewwan kana hunda
keessatti, har’a ergama Inni nutti kenne kana, dhagga’aa.
Sagaleewwan kana hunda fiduuf, ani yeroo fudhata jedheen
ture. Baay’ee waan nama gaddisiisu dha, saba kan burjaajesse
dha. Akkasumas, hundumaafuu, carraa lammaffaa hin argattan,
amma Isa fudhachuu qabdu. Halkan kana carraa argachuu
dhiisuu dandeessu. Boru carraa argachuu dhiisuu dandeessu.
Ammaa dha! “Sagalee Koo yeroo dhageessan, akka bara
qorumsaa sanaatti, garaa keessan hin jabeessinaa. Yeroon
isaa amma. Namni kamiyyuu Sagalee Koo dhaga’a yoo ta’e,
yeroon fudhatama qabu amma.” Sum ammoo waca sana hunda
keessatti Sagaleen Isaa ammallee jiraataa ta’uu ni agarsiisa. Inni
ammaayyuu Sagalee qaba! Maaliif? Sagaleen Isaa bara baraaf
jiraataa waan ta’eef. Kunoo, “Waaqnii fi lafti ni darbu, Sagaleen

koo garuu hin darbu,” Sagalee Isaa.
72 Mee waan biraa, jechuuf, daqiiqaa dabalataa shan qofa,
haa fudhannu. Hanga kana, yookan daqiiqaa muraasa, naaf
kennituu? Amma, nan ariifadha. Mee kanneen Sagalee kana
dhaga’anii Isaaf ajajaman muraasa qofa haa ilaallu. Akkamitti
akka isaan dandeessise, eenyut isaan akka dhiibe. Amma,
Caaffata Qulqullaa’aa—baay’ee bira darbeen deema, sirriitti
akka isinii galuuf: akkamitti Inni jireenya isaanii fi waa’ee
isaanii hundumaa akka jijjiire; akkamitti akka gowwaa
ta’an, nuti “gowwaa” jenna. Namni Waaqayyotti amane
hundi, akka nama gowwaatti ilaalama. Sababni isaas, akka
amala addunyaatti yoo adeemtan, sibira rakkoon wayii jira.
Kiristaana ta’uuf nama gowwaa ta’uu qabdu. “Namoonni
sodaa Waaqayyootiin Kiristoos Yesuusitti qabamanii jiraatan
hundinuu ari’atama biyya lafaatiin ni rakkatu. Inni biyya lafaa
keessa ture, biyyi lafaas Isaan uumamte, biyyi lafaas Isa hin
beekne.” Amma ariifannee, raawwachuuf waan jennuuf sirriitti
na dhaggeeffadhaa.
73 Addaam yeroo qabbana galgalaa keessa, Sagalee Isaa
dhaga’ee, Isa wajjinis, walitti dhufeenya godhate. Addaam irra
balaaleffannan hin turre. Sagalee Waaqayyoo dhaga’ee, “Abbaa,
amma ani rafuuf ciisaan jira” jedha. Innis yeroo rafu, Hewaan
irree isaa irra, leenci, qeerransi, bineensonni bosonaas naannoo
isaa ciisu, wal miidhuun tokkollee hin turre, dhukkubsachuun
hin turre, ganama hirribaa ka’anii ni dammaqumalee, asii fi achi
adeemun hin turre. Addaam Sagalee Isaa karaa silaa dhaga’uu
qabuun Isa dhaga’ee jira.
74 Gaaf tokko garuu sagalee haadha manaa isaa dhaga’e.
Yeroo muraasaaf sana osoon dhiisee naaf wayya. Garuu sagalee
dogoggoraa dhaggeeffate, ta’us waantota lafa irra jiran keessaa,
kan isatti dhi’aatu haadha manaa isaati. Maaliif inni, akka
Iyoob, “Ati akka dubartii gowwaatti dubbatte”? hin jenneenii?
Osoo akkas ta’ee, sanyiin dhala namaa guutuun qooda du’uu
lafa irra ni jiraata ture. Inni adeemsa dhala namaa fi yeroo
jijjiireera. Garuu inni Sagalee Waaqayyoo dhaga’ee, Isa wajjinis
tokkummaa ni qaba ture, garuu yeroo garagalu…Haati manaa
isaa dogoggora akka qabdu akkamitti beeke? Waan nama
gammachiisu akka ture, yaadadhaa.
75 Har’a dhaabbileewwan keenya ni yaanna, akkasumas
waldaawwan keenya, badhaadhina keenyatti Waaqayyo waan
gammadu nutti fakkaata. Gaarii fakkaata. Miikiyaas raajota
dhibba afur fuuldura yeroo dhaabate waan bareedu fakkaata,
Lafichi kan isaanii ta’ee, warri Filisxeem, yookan, warri
Sooriyaa, osoo keessa jiraatanuu, waan gaarii fakkaata.
Raajonni isaa kun akkas jedhan, “Achii ba’i, sun kan keenya.
Fudhadhu!” Garuu Sagalee Waaqayyoo miti. Miikiyaas
garagalee sagalee sana ni ifate. Akkamitti beekee akkas
godhe? Sababni isaa mul’anni isaa Sagalee wajjin sirrii waan

tureef. Har’as ilaalanii amanachuuf karaan tokkichi kanuma,
Sagalee wajjin waliif galuu qaba.
76 Sana booda hubattanii? Addaam Sagalee Waaqayyootiin
alatti sagalee biraa, kan haadha warraa isaa erga dhaga’ee
booda…Waldaanis Sagalicha irra yaadota dhaabbilee
amantaa waliin maktee, sagalee dhaabbatichaa dhageessi,
akka barbaadanitti akka jiraatan isaaniif eeyyamti. Waldaa
haa deeman malee miseensa waldaa hamma ta’anitti, waanti
guddaan isa kana. Amanaan lafa irratti firri dhiyoo, akka isaan
jedhanitti, waldaa dha. Amananaa, isa dhugaadhaaf garuu, firri
isaa inni dhiyoon Hafuura Qulqulluu dha, Sagalee Waaqayyoo
ti.
77 Kanaaf sana booda Addaam haalicha yoo hubatu argitu,
Sagaleen Waaqayyoo yeroo isa waamu ni dhaga’e, inni yeroo
sanatti inni baala harbuu keessa galee jira. Garuu Sagalee
ceepha’u ture, “Maaliif kana goote?”
78 Har’a na ajaayiba, Ameerikaan yookan addunyaan waca
dhaabilee amantaa amma, keessa jirtu, Ameerikaan otoo
liqimsituu, liqimfamteetti, yeroo dhiyootti amantii biyyoolessaa
ta’a. [Teeppii irratti bakka duwwaa—Gulaalaa]
79 Eenyutu dura naaf sirreessa? Teeppiiwwan kun warraabbiin
isaanii hundi addunyaa guutuu irra akka adeemu nan beeka.
Tokko tokkoon Ergaa isaa, addunyaa guutuu ga’uu akka
danda’u, sagantaa teeppii qabna.
80 Yoo hubattanii ilaaltan, garuu, baala muka harbuutin
dhaabatanii jiru. SagaleenWaaqayyoo inni dhugaan yeroo dhufe
maal akka godhan hin beekan. Akka isaan burjaaja’an godha,
waan gochuu qaban hin beekan.
81 Nohi dafee, Sagalee Waaqayyoo ni dhaga’e. Jireenya isaa
oolfachuuf qophaa’aa ture, qajeelfamoota isaa hunda hordofee
jabaatee dhaabate.
82 Amma na dhaggeeffadhaa, na jalaa hin dadhabinaa, namni
yoo Sagalee dhaga’e…Kana sirriitti haa qabatu. Namni
Sagalee ta’e tokko yoo dhaga’e, Innis Sagalee Waaqayyoo
ta’uun isaa yoo mirkanaa’e, yeroo sanatti, namichi yoo dubbate,
waaqnii fi lafti ni darbu garuu Sagaleen sun darbuu hin danda’u.
83 Nohi Sagalicha ni dhaga’ee, biyya lafaa balaaleffateera.
Ergaan isaa—argannoo saayinsii isaan irra ga’an wajjin waan
wal hin simneef isaan itti kolfan, garuu roobni roobee addunyaa
guutuu ni balleesse. Argitanii? Sagalee inni dubbate keessa,
sanyiin isaa achuma keessa ture. Bara hunda waan wal
fakkaataatu ta’a.
84 Saamu’eel, yeroo Sagalee Waaqayyoo dhaga’e ni rifate, Elii
ifachuuf…deemuu waan qabuuf na’e, namicha isa kunuunse
guddise. Namichi abbaa isaaf ta’ee guddisee nyaachise dha.

85 Tajaajiltoota obboloota koo, dubbadhuu? yeroo baay’ee,
tajaajiltoonni, bu’uura dhaabbata amantii fi ibsa ejjennoo
amantii isaanii irratti, ragaan mirkaneeffannaa ga’umsa isaanii
kiisii isaanii keessaa, dhaabbileen isaan guddisan, kan isaaniif
laatan fi isaan kunuunsan saroonni buchilloonni waldaa
keessatti itti gaafatamummaan itti kenname, waldaa keessa kan
taa’an, barumsa isaaniin hidhamuun dirqama ta’a. Argitanii?
Tajaajilaa isa dhugaa garbicha Waaqayyootiif baay’ee ulfaataa
dha Sagalee Waaqayyoo dhaga’ee gara dhaabbata waldaa
haadha sanaatti deebi’uun, “Sagalee kana waan hin fudhanneef
sitti faradama.” jedha, ni ulfaata!

Saamu’eliif ulfaataa ture. Garuu inni raajii ture, akkas
gochuu qaba. Miidhaa qabaatus qabaachuu baatus, akkasuma
gochuu qaba.
86 Museen Sagalee Waaqayyoo ni dhaga’e. Ti’ooloojiin kan
guutame ture. Galumsaa fi ba’umsa hunda beeka, garuu hin
milkoofne. Sagalee Waaqayyoo erga dhaga’ee booda, Museen
gonkumaa akka durii miti.
87 Eenyumtuu akkanatti hin hafu. Yeroo—Sagalee isaa
dubbatu gurraan dhaga’uu dandeesu, Sagalee dubbatamu,
garaa keessaniin yeroo dhageessan garuu, argitanii, dhaga’uu
jalqabdaniirtu. Ija keessaniin hin argitan. Ija keessaniin ni
ilaaltu, garaa keessaniin immoo ni argitu. Waan tokko argitanii,
“Natti hin argine,” yeroo jettan, naaf hin galle jechuu keessani.
Gurra keessaniin hin dhageessan, garaa keessaniin dhageessu.
Yeroo baay’ee gurri keessan Sagalee Waaqayyoo isa dhugaa
dhaga’a, Innis akka bishaan dugda daakiyyee irra dhangala’u
isin irra dhangala’a. Garuu yeroo dhugaadhaan dhageessan,
garaa keessaniin dhageessu.
88 Museen ti’ooloojii qabu sana hundaan, Sagalee Waaqayyoo
hin dhageenye. Garuu guyyaa tokko Waaqayyo tiksee hoolaa-
waggaa-saddeettamaa waamee moggaatti qabee itti dubbate,
Isas ni qabe. Inni Waaqayyo ta’uu isaa mirkaneeffate. Musee
irratti kan inni hojjate inni duraa, Wanti inni jalqaba Museef
godhe, Sagalee isaa muldhisuu ture, “Kakuu koo isan galeef
yaadadheera, gadi nan bu’a.”
89 Bara dhumaatiif waadaan inni gale isa kana. Ormoota
keessa saba tokko ni kaasa, kakuuwwan biroo abdii kenname
dabalatee.
90 “Waadaa kana galeera.” Akkas jedhe, “Musee, kophee kee
baafadhu.” Jecha biraatiin Isa kabaji jechuudha. “Amma ulee
kee gadi darbadhu.” Akkasumas—uleen goggogaan gammoojjii
sun bofa ta’e, Museen yeroo ol fuudhu, bakka duraatti deebi’e.
Argitanii? Inni Waaqayyo ta’uu isaa beekera, sababni isaa
Waaqayyo, Sagalee Waaqayyo, Sagalee Inni dubbachaa ture,
akkas jedhe, “Ulee harka kee keessa jiru gadi darbadhu.” Sun
Sagalee Waaqayyoo ti. Waan walfakkaataa ta’e gochuuf hin

yaalina, Sagaleen Waaqayyoo kun Museef, malee isiniif miti.
SagaleenWaaqayyoo isiniifKunooti! “Ulee gadi darbatee.”Gara
bofaatti jijjiiramte. Akkas jedhe, “Ni sodaattee? Eegee isaa qabii
ol kaasi,” bakka turetti ni deebi’e. Sagaleen Waaqayyoo isaaf
dhufe. Maal godheef? Waaqayyo Sagalee isaa mirkaneessef.
91 Ji’oota muraasa dura bilbilli natti bilbilame, waa’ee,
ta’e tokko, oo, gara waggaa tokkoo, waggaa tokko dura.
Dubartiin tokko, lallabaa waldaa Baaptisti fi lallabaa waldaa
Pheenxeqoosxee wajjin sarara bilbilaa keessatti. Isheen,
“Obboleessa Biraanhaam, Gooftaan raajii na godheera” jette.

Akkasan jedhe, “Gaariidha.”
92 “Beektaa, tajaajilli koo Waaqayyo biraa akka ta’e ati—ati
akka dubbatte anatti himameera” jette.
93 Amma, ani akkas gochuu hin danda’u, Sagalee wajjin waliif
hin galu. Kanaaf, “Giiftii, kun dogoggoran jedheen. Ani si iyyuu
hin beekun” jedheen.
94 Lallabichi waldaa Cuuphaa sun, yeroo inni lallabu
dhaga’eera, lallabicha waldaa Pheenxeqoosxees dhaga’eera.
Isheenis, “Tole, ani asitti waltajjii hafuuraa gochaan jira.”
“Gooftaan waanta guddaa hojjechaa jira” jette.
95 Akkasan jedheen, “Waa’ee kanaatiif ani gammadeera.”
Anis akkasin jedheen, “Inni hamma ammaatti waa sitti himee
beekaa?” Isheen akkas jette…

“Eeyyee, sagantaa guddaa qopheesseen jira,” jette.
96 Anis, “Baay’ee gaarii dha.” Akkasin jedheen, “amma,
sagantaan kee maalinni?”, “Gooftaan maal siin jedhe?”
97 “Akkas naan jedhe, ‘Guyyaamuraasa-muraasa tokkotti gara
Fiiniiksi, Arizoonaa dhaqiitii, sana booda Albuuda Warqee
Daachmaan baden siif kenna, atis warqee achi keessatti argamu
kana ni fudhatta misiyoonota addunyaa mara irratti ergaman
maallaqaan ni deeggarta naan jedhe.”’ Hundi keenya waa’ee
Albuuda Daachmaan badee oduu durii ta’uu isaa ni beekna.
“Kanaaf Inni jedheera.”
98 Akkasan jedheen, “Tole, Waaqayyo biraa ta’uu fi dhiisuu
isaa akkamitti akka mirkaneeffattu sittan hima.” Akkasan
jedheen, “Guyyaa sana achitti argamta. Yoo Albuuda
Daachmaan kan bade sana argatte, Waaqayyo biraa ti. Yoo
Albuuda Daachmaan bade hin arganne ta’e, sana booda qalbii
jijjiirradhuutii hafuura sobaa sana of irraa fageessi.” Akkasitti
Waaqayyoo biraa ta’uu fi dhiisuu isaa baruun ni danda’ama.
99 Waaqayyo akkana jedhe, “Musee, ulee kee darbadhu, gara
bofaatti ni jijjiirama.” Innis ni raawwate. Innis, “Ol fuudhi
uleetti ni deebi’aa” jedhe. Innis ni raawwate.
100 Waaqayyo tajaajila bara dhumaa kana jiruuf yeroo waadaa
galu, Inni akkaataa nan godha jedheen akkasumatti ni

mirkaneessa. Sana booda Sagalee sirrii akka dhageessan ni
beektu. Isin Waan sirrii dhaggeeffachaa jirtu, Sababni isaa kan
mirkanaa’e Sagalicha waan ta’eef. Argitanii? Oo, akkamitti…
akkan gaddu, ani…Tole.
101 Museen gocha adda ta’e raawwate. Museen waan—nama
kofalchiisu akkamii akka raawwate ilaalaa. Yeroo hundumaa
Sagalee Waaqayyoo yeroo hordoftan, isin biyya lafaatiif,
maraatuu taatu. Guyyaa itti aanutti, Museen, haadha manaa
isaa wajjin gaangee irra taa’ee, mucaa isa xiqqaa dugda isheetti,
yookan gara kibbaatti, “daa’ima” dugda ishee irratti qabattee,
achii ba’an. Maanguddoon kun areenni isaa akkanatti gadi
jigee, mataa faaxuu isaa calaqqisiisaa, ulee harkatti qabatee
jira, harree xiqqoo tokko oofaa, hamma danda’u gara Gibxiitti
gadi qajeele. Namni tokko karaa irratti, “Musee, eessa deemta?”
yeroo jedheen.
102 “Mo’icha gochuufan, gara Gibxiitti gadi bu’aa jira.” Bara
dargaggummaa isaa keessatti waan dadhabe, hidhataa hidhatee
waan dadhabe, garuu amma mo’achuuf gadi bu’aan jira.
Akkasumas ni raawwate. Maaliif? Sagalee Waaqayyoo dhaga’ee
jira bara isaa keessattis yeroomuldhatu argee jira; sababni isaas,
bara isaa keessatti ta’uu qabu argeera waan ta’eefi.
103 Qomoo Fariisotaa jedhee kan of-waamu, Phaawuloos,
dandeettii ti’ooloojiidhaan kan guutame, gaaf tokko garuu
Sagalee Waaqayyoo dhaga’e. Utubaa Ibiddaa arge, wanti
adda ta’e akka jiru hubate. Jireenya isaa jijjiire waan ta’eef.
Fariisonni hammam illee yoo jiraatan, warri Gamaaliyaas
yookan kan biraa yoo jiraatan Phaawuloosiin “dogoggorteetta,
dogoggorteetta,” jedhanii yoo itti iyyan, Phaawuloos Sagalee
Waaqayyoo dhaga’eera, Dhugaa ta’uu isaas beekera.
104 Pheexiroos, nama amantaa hordofu ta’ee, duudhaa jaarsolii
kan eegu, foon argate hunda hin nyaanne ture. Gonkumaa,
hin taasisu. Dhimma kana irratti waan tokko illee gochuu hin
danda’u ture. Dhuguma duudhaa jaarsolii eegaa ture, hamma
Sagaleetti. Maaltu isa mudate? Gaaf tokko Sagalee Waaqayyoo
dhaga’e “Waan Ani qulqulleesse, waan akkasumaanii fi waan
xuraa’e hin jedhin.” Gara Gooftan itti isa erge hunda kan deemu.
Nama jijjiirame ture.
105 Xumura irratti, kana jechuun barbaada. Yeroo tokko nama
amanaa tokkotu ture. Guyyaa afuriif nama du’e ture. Inni
awwaala keessa ture, foolii godhatee, tortoree ture, garuu
Sagalee Waaqayyoo akkana jedhu dhaga’e, “Alaazaar, as ba’i!”
Nama du’ee tortore Inni erga kaasee, waldaa ammallee lubbuun
jirtuuf Inni hammam gochuufii danda’a ree? Sagaleewwan
walmakan irratti dudubbanne keessaa, isaan du’aa kaasuu
qaba, amantaa keessaa, siyaasa keessaa, Hooliiwuudii keessaa,
raajiiwwan sobaa fi wantoota achii as ba’an hunda keessaa.
Kana hunda irratti, Sagaleen Waaqayyoo inni dhugaan, nama

isa cubbuu fi irra daddarbaan du’e, jireenyatti akka deebi’uuf
isa waama. Waldaa ishee kufte lamaffoo gara jireenyatti ishee
waamuu qaba. Dhuguma!
106 Yaadadhaa, xumura irratti, kana jedheen, raawwadha.
Yesuus akkas jedhe, “Yeroo warri awwaala keessa jiran hundi,
guyyaan Sagalee Waaqayyoo dhaga’an sun ni dhufti.” Isinis
Isa dhaga’uuf jirtu. Haala kamiyyuu keessa yoo jiraattan, Isa
dhaga’uuf jirtu. Warri awwaala keessaa ka’an kaan isaanii,
firdiif ka’u. Sagalee ni dhaga’u, garuu kan firdiiti. Har’a
yoo Isa dhageessan, “Har’a, yeroo dheeraa booda, Sagalee
Koo yeroo dhageessan, garaa keessan hin jabeessinaa, akkuma
bara dheekkamsaa sanatti gootan.” Egaa isin, namoonni warra
Pheenxeqoosxee ammas ibsa amantii keessatti of gurmeessitan,
biyya lafaa fakkaachuudhaan, “bifa waaqummaa qabu Humna
isaa garuu gananiiru,” firdii fudhachuuf du’aa ka’uu keessaniin
dura, sababni isaas Sagaleen Waaqayyoo inni amma karaa
Sagalichaa isinitti dubbatu guyyaa sanatti isinitti ni farada.
107 Isin yoo amanaa diilallaa’aa taatan, ganama kana Sagaleen
Waaqayyoo garaa keessan keessatti iyyaa jira, “Isin amanaa
diilallaa’aa yoo taatan,” qalbii diddiirrachuu isiniif wayya!
108 Isin dhiironni, Kiristoosiif kan jiraattan, giiftonni,
dhiironnii fi dubartoonni, akkasumas Sagaleen Waaqayyoo
karaa Dubbii isaa sitti dubbatee “sana gochuu dhiisi” jedhee,
akeekkachiise gochuu siif wayya. Sababni isaa gaafa tokko
deebitanii Isa dhaga’uuf jirtu, yeroo sana isinitti ni farada.
Amma Inni isinitti dubbachaa jira. Isa ganuu hin dandeessan,
Akkasumas, yaadadhaa, waraabamee jira.
109 Sagalee Isaa dhaga’anii waan gaarii kan raawwatan, gara
qajeelummaa fi gara Ulfinaatti, gara Samiitti ol ba’uuf jiru.
110 Kanaafuu gaaf tokko Sagalee Waaqayyoo dhaga’uuf jirtu.
Tarii ganama kana haala laafaa ta’een garaa keetti dubbateera
ta’a, karaa deemaa jirtu irraa akka deebituuf, garaWaaqayyootti
akka deebituuf. Yaadadhaa, Sagalee garaa keessanitti dubbataa
jiru kana, amma, Waaqa keessatti galmaa’aa jira. Gaaf tokkos
yeroo Yesuus waamu, warri awwaala keessa jiran hunduu,
qulqulluu fi cubbamaa kan ta’e, hunduu, ni ka’u. Sana booda
Sagaleen kun gara keessanitti deebi’ee dhufee isinitti hasaasa,
“Fiiniksi, Arizoonaa keessatti, Dilbata ganama ta’e tokkotti,
waa’ee Sagalichaa dubbachaa, tajaajilichi yeroo dheeraa kan
isin tursiise, ani isinitti himeera; dubartoonni rifeensa keessan
akka guddifattan, uffata naamusa hin qabne uffachuu akka
dhiistan isinitti himeera; dhiironni soba dubbachuu, tamboo
xuuxuu; akka dhiistan isinitti himeera; lallabdoonni gara
Sagalee Waaqayyootti akka deebitan isinitti himeera.” Maal
jechuu akkan barbaade ni hubattuu? Sirriidha.

Ammallee Sagaleen calliftuun sun, “Sirrii ta’uu danda’a”
jetti.

111 Akka Niqoodimoositti dhufuun qaba yoo ta’e, ammallee
achi ga’uuf nan yaala. Gara lafa gammoojjii tokkotti gadi
ba’een, gara Isaa dhufeen, akkas jedhaan, “Waaqayyoo Gooftaa
koo, kunoo asan jira, amma mee na jijjiiri. Akka fedha
Keetti na boci.” Gara Sagaleetti deebi’aa. Sagalee irraa gargar
baatanii bakka itti of ilaaltan irraa, hatattamaan gara isaatti
deebi’aa, sababni isaa ciminni cancalaa karaa laafina isaatitiin
waan ta’eef. Aadaa keessan hojiirra oolchuuf jettanii jireenya
keessan keessatti, bakka kamittuu seerota Waaqayyoo irra kan
daddarbitan, wantoota biroo irratti hammam illee yoo kan
jabaattan taatan cancalli keessan kan ciccitu achi irratti. Harka
Waaqayyoo isa hin jijjiiramne qabadhaa.
112 Mee haa kadhannu. Har’a, Gooftaa koo, yeroo dheeradhaan
booda, Ati akka dubbattu Ati nutti himte, Seerota Kee
gabateewwan garaa irratti akka barreessitu. Na fuulduramaaltu
akka dhaabatu hin beeku. Wanti ani beeku Sagalee Kee
fudhadhee babal’isuu qofa, dhugaadha bakka tokko tokkotti
dhagaawwan jala ni buufata. Sin kadhadha, Waaqayyo, tokko
tokkoo dargaggeessatiif, manguddoodhaaf, nama ga’eessaaf, Ati
maal itti dubbachuu barbaadda. Anattis Yaa Gooftaa, garaa
kootti dubbadhu. Garaa tajaajiltoota kanaatti dubbadhu. Garaa
walgahii kanaattis dubbadhu.
113 Yaa Abbaa, Sagalee kee har’a akka dhaga’uu dandeenyu,
Si kadhanna. Akkuma baroota Saamu’eel ture, mul’anni ifaan
baay’ee kan hin argamne ta’uu isaa, sabichis akka dadhabee
jiru, ni beekna. Har’as akkuma sana. Abjuu fi warra abjootan
qabna, warra dubbatan fi hiikan ni qabna, garuu mul’ata ifaa
Sagalee Gooftaa wajjin kan dhufuu, fi kan sirreeffama kennu…
Haa kadhannu, Abbaa keenya Waaqa irraa, Sagaleen lafa onaa
keessatti iyyaa ture sun, “ Gooftaaf karaa qopheessaa,” har’as
Hafuurri Qulqulluun Sagalee sana deebisee akka kennu amanaa
kadhanna, “Dhufaatii Gooftaaf qophaa’aa!” Akkam waan
gowwummaati, ’sababni isaas sagaleewwan biroo baay’een Isa
dhabamsiisuu fi Isa gadi baasuuf osoo jiranuu, garuu Gurra
warra Isa dhaga’anii keessatti arjummaa qabeessa. Hafuurri
Qulqulluun amma garaa hunda keenyaa keessatti hojii isaa akka
hojjatu nan kadhadha.
114 Mataa keenya yeroo gadi qabannu, garaan keenyas gadi
jedheera jedheen amana; Jireenya keessan keessatti iddoon itti
ajajamuu diddan yoo jiraate, sagalee isa Caaffata Qulqulluu ta’e
beektanii, barsiifni Macaafa Qulqulluu akka hin eeyyamne kan
beektan, sababni isaas waan tokko, sagaleen Hooliwuud waan
badaa ta’e akka hojjattan kan isin taasise. Isin tajaajiltoota
kan taatan Macaafa Qulqulluu keessa, sirriitti Dhugaa jiru
hubattanii, waa’ee Isa kanaa yoo barsiiftan dhaabbaticha
keessaa akka ari’atamtan ni beektu, garuu kun sirriitti Dhugaa
akka ta’e ni beektu. Isinis karaa doggoggoraa kan hordoftan,
jireenya badii kana dhiisaa. Isin abbootii fi haadholiin ijoollee

keessan kan hin adabne, akkanatti guddisuu kan hin yaalle.
Waan gochuu dandeessan hunda yaalaa, isaan karaa biyya lafaa
gadi dhiisii ta’e irra deemaa jiru, isin garuu isaan fuulduratti
fakkeenya keessu. Isin yoo kana hin goone ta’e, Sagaleen
Waaqayyoo isinitti dubbachaa jira, “Akkas hin godhinaa.”
115 Ammas hundi keenya ija keenya akka gadi cufannee jirruutti
mataa keenyas akkuma gadi qabannetti, Waaqni Waaqa irraa
immoo garaa namoota beela’aa jiranii gadi haa ilaalu akkasumas
bakka isaan irratti dogoggoran haa ilaaluuf. Harka keenya gara
Waaqayyootti akkuma ol kaafne, akkas jechaa, “yaa Gooftaa,
dhugumaan Sagaleen Kee amanuu dadhabuu koo hundumaa
akka narraa fuutun hawwa, Waantonni kan Kee hin taane
hundumaa, waan Ati akkan ta’u barbaaddu na godhi.” Harka
kee ol kaasi, kana gochuu keessaniif…? Gooftaan isin haa
eebbisu. Gooftaan isin haa eebbisu.
116 Macaafni Qulqulluun akkas jedhee dubbateera,
sagaleewwan kun hundi osoo jiranuu, Yesuus akkana jedhe,
“Eenyumtuu Sagalee Koo yoo dhaga’e.” Isa duukaa bu’aa, waan
feetan argachuuf jirtu.
117 Yaa Gooftaa koo, yeroon dhumaa jira. Macaafni Qulqulluun
garuu, “Warri amanan, ni cuuphaman” jedha. Abbaa
keenya Waaqa irraa, ani sin kadhadha, qalbii geeddarannaa
dhugaadhan warri harka isaanii ol kaafatan tokkoon tokkoon
isaanii, akka Dubbii Waaqayyoo isa dubbisaniitti, akka
dogoggoran arganiiru. Walakkaa isaanii ilaalee hin beeku.
Isaan eegun ga’ee kan koo miti, isaan eegun kan Keeti, Gooftaa.
Harkoota ka’an dugda duuba yaada fi kaayyoo jiru situ beeka.
Yeroo kanaa kaasee, garaa isaanii keessatti, kaayyoo haa
qabaatan, “Guyyaa kana booddee, gatii kamiyyuu yoo Inni
isaan kaffalchiise, Sagalee Waaqayyoo fi Dubbii Waaqayyoon
hordofa haa jedhan.” Yeroo deemanis, garaa isaanii keessatti,
walaloo faarfannaa kanaa haa qabatan, “Yesuus kophaa isaa
fannoo baatee, biyyi lafaa hundi akkasumaan deemuu qabaa?
Lakki, namni hunduu fannoo ni qaba; anaafis fannoon ni jira.
Duuti hamma bilisa na baasutti, ani fannoo qulqulluu kana
obseen baadha.” Sana booda yeroo Sagaleen Waaqayyoo
dhaga’ame, “Dubbii Sagalee Isaa, Sagalee Isaa waanan
hordofeef, qajeelummaa Isaatiin nan ba’a.” Yaa Gooftaa
koo, amma Maqaa Yesuus Kiristoosiin, Sitti dabarsee kenneera.
118 Amma osoo mataa keenya gadi qabannee jirruu, himata
keessanii fi waadaa keessan ni raawwattu. Mucaa xiqqaa as
taa’ee, mataa isaa naannessu tokkotu na ajaa’ibe.Waldaadhaafis
Sagaleen jira, “Ani Gooftaa Isa dhukkuba kee hundattii si
fayyisudha.” Kun Sagalee waldaa keessaati dhaga’amu dha.
Isin warri fayyina barbaaddan hundinuu, akkasumas Dubbii
Waaqayyootti qabamtanii waanti sirriin maal akka ta’e kan
beektan fi Sagalee Waaqayyootiif qulqullummaan kan jiraattan,
akkasumas fayyinna kan barbaaddan, harka keessan akka ol

kaafattan nan eega. Harka keessan ol kaasaa, “Gooftaa, fayyina
nan barbaada.” Tole.
119 Amma, Sagalee sana garaa keessatti qabadhaa, “Ani
Gooftaa dhukkuba kee hundattii si fayyisudha.” Yaadadhaa,
Sagaleen yoo dubbatame, raawwatamuu qaba. Yesuus akkas
jedhe, Maarqos 11:22 irratti, “Gaara kanaan, shakkii malee
‘Socho’i,’ yoo jettan, wanta isin dubbattan akka raawwatamu
yoo amantan, waan dubbattan hunda ni argattu.”
120 Amma, tokkoon tokkoon keenya gara yaada keenyaatti
deebinee, mataa gadi qabadhaatii, cubbuu keessan himadhaa,
“yaa Gooftaa koo, Dubbii Kee nan amana. Sagaleen Kee
kaleessas, har’as, bara baraan isuma sana akka taate yeroo natti
himu dhaga’eera.” Harka koo mucaa kana irra kaa’uuf gadi
nan bu’a, waan kana hunda hubachuuf inni xiqqoo dha, mucaa
xinnoo bareedaa, guddinnii fi umuriin isaa hamma Yoseef koo
isa xinnooti. Hundi keessan akka kadhattan, nan barbaada,
“Gooftaa, Sagalee Kee dhaga’eera. Ani nan amana.”
121 Yaa abbaa keenyaWaaqa irraa, waltajjii kana fayyina qaama
isaaniitiif fuula kee dura fidna. Akkasumas, yaa Gooftaa, kunoo
mucaan xiqqaan kun as taa’ee, hamma xumura Ergaatti yaada
koo na hawwatee jira, maatiin mucaa xiqqaa kana qabatanii
taa’an yoon argu. Karaa yaala saayinsii fayyaatin, gurbaa
xiqqaa kanaaf abdiin hin jiru. Sagaleen Waaqayyoo inni waan
hundumaa irra adeemu garuu ni jira. Akkam akka godhamu
kanan beeku seerota kee eeguuf waldaan kun walitti qabamte,
Abbaa, inni hafe kan Keeti. Ani gad bu’ee harka koo daa’ima
sana irra nan kaa’a.
122 Waaqayyo Abbaa koo, Maqaa Yesuus Kiristoosiin, kanatti
hifadheera. Humni Waaqayyoo, fayyisuun Waaqayyoo haa
ta’u…Daqiiqaa shanan itti aanan keessatti garaagarummaan
adda ta’e haa jiraatu…?…waanti hunduu…?…ulfina
Keetiif haa ta’u.
123 yaa Abbaa keenya Waaqa irraa, Ati kakuu galteetta.
Kakuu galuu kee, qofan beeka. “Akkana yoo jette,” akkuma
jedhame, raawwatameera,” waltajii kana hidhee kan jiru seexaa
fi dhukkubatti nan dubbadha, kan namoota kana hidhaa
jirtu, hafuurri amantii dhabina hundumtuu, siinan jedha,
“Maqaa Yesuus Kiristoosiin, Saba kana gadi lakkisi!” Amma,
akka barreeffame ni beekna, amma garuu, kabajaa fi ulfina
Waaqayyootiif, haa ta’u jedhameera. Maqaa Yesuus Kiristoosiin
kadhanneerra.
124 Amma, isin kan amantoota taatan, akkasumas amantii kan
qabdan, waan fedhe haa ta’u, akka sanyii achi gatamee, ta’uu
hin qabdan. Waanti xiqqoon isin keessa jiru sun, Sagalee sana.
Maatiin mucaa kanaa, haalli mucaan kun keessa jiru maal iyyuu
yoo ta’e, sanyiin Waaqayyoo garaa keessan keessa akka bu’e,
mucaan kun akka fayyu ni amantuu? Warri haftan, walii walii

keessaniif kadhadhaa, sanyiiWaaqayyoo garaa keessan keessatti
akka faca’e ni amantuu, “dhukkubni koo badeera ni jettuu”?
Kadhannaan amantii isiniif kadhatameera, kanaaf maxxansa
sana gadi buusaa. Seexanni yoom iyyuu deebi’ee dhufuu yoo
yaale, battala sanatti as deebi’aatii: “Waldaa Ispeen sana keessa
dhaabadhee, Dilbata ganama sana, kadhannaan amantii naaf
kadhatameera. Waaqayyos kakuu naaf galeera!” Kadhannaan
amantiin kadhatamu dhukkubsattoota ni fayyifti, Waaqayyos
isaan ni kaasa. Kun ta’uun isaa dirqama. Ni amantuu? “Ameen”
jedhaa. Waaqayyo isin haa eebbisu. Amma tajaajila gara
Obboleessa Roozittan deebisa, Obboleessi Jawal Roozi, as jira
jedheen yaada. 

